
Shivakeshaveshi Pancharatnastotram

ಶಿವಕೇಶವೇಶಿಪಂಚರತ್ನಸ್ತೋತ್ರಂ

ಕಲಾಸು ಪೂರ್ಣಾ ಸಕಲಾಸು ಪೂರ್ಣಾ
ಪ್ರಯೋಗಪೂರ್ಣಾಽಪಿ ಚಯೋಗಪೂರ್ಣಾ .

ವಾಣ್ಯಾಪಗಾ ಸಂಸ್ಕೃತವರ್ಣಪೂರ್ಣಾ
ತನೋತು ನೋ ಶಂ ಶಿವಕೇಶವೇಶೀ .. 1..

ಪ್ರಪಂಚಸಾರಾಽಖಿಲವೇದಸಾರಾ
ಸದುಕ್ತಿಪುಷ್ಟಾಽಪ್ಯಸದುಕ್ತಿಪೇಷ್ಟಾ .
ಧಿಯಾ ಪ್ರಭೂತಾಽಽತ್ಮಧಿಯಾ ಚ ಪೂತಾ
ತನೋತು ನೋ ಶಂ ಶಿವಕೇಶವೇಶೀ .. 2..

ಕ್ರಿಯಾವಿಶುದ್ಧಾ ಪದವಾಕ್ಯಶುದ್ಧಾ
ರಸೈಃ ಪ್ರಸಿದ್ಧೋಪನಿಷತ್ಸು ಶ್ರದ್ಧಾ .
ಸದಾ ಪ್ರಬುದ್ಧಾ ಸ್ವರಸನ್ನಿಬದ್ಧಾ
ತನೋತು ನೋ ಶಂ ಶಿವಕೇಶವೇಶೀ .. 3..

ಸತಾಂ ಶರಣ್ಯಾ ಸ್ವಜನೈರ್ವರೇಣ್ಯಾ
ನಮಸ್ಕೃತಾ ನಿರ್ಜರರಾಜವೇಣ್ಯಾ .
ಕೃತಾರಿಲಜ್ಜಾ ಸುರಸಂಘಪೂಜ್ಯಾ
ತನೋತು ನೋ ಶಂ ಶಿವಕೇಶವೇಶೀ .. 4..

ಲಸತ್ತರಂಗಾಭಿನವಾ ರಸಾಢ್ಯಾ
ಸ್ವಸೇವಕೇಭ್ಯೋ ಶಿವದಾನದಕ್ಷಾ .

ಸತಾಂ ವಿರಕ್ತ್ಯುನ್ಮುಖಮುಕ್ತಿದಾತ್ರೀ
ತನೋತು ನೋ ಶಂ ಶಿವಕೇಶವೇಶೀ .. 5..

ಯೋ ವೈ ಪುಮಾನ್ ಪೂರಿತಭಕ್ತಿಯುಕ್ತಃ
ಭಜೇತ್ ಪ್ರಭಾತೇ ಶಿವಕೇಶವೀಂ ತಾಂ .

ವಾಣ್ಯಾಪಗಾನುಗ್ರಹಪೂರಿತಸ್ಯ
ನ ತಸ್ಯ ವಾಣೀ ಸ್ಖಲಿತಾ ಕದಾಪಿ .. 6..

(ಸ್ತೋತ್ರಮಿದಂ ಸಂಸ್ಕೃತಭಾಷಾಪಕ್ಷೇ
ಗಂಗಾಪಕ್ಷೇ ಚ ವ್ಯಾಖ್ಯಾತುಂ ಶಕ್ಯತೇ .)

